Бала күңеле - пыяла
Кечкенэ баланын борчулары да кечкенә дип, ялгышмыйк әле. Иң беренче нәүбәттә, бала-ул шәхес. Шәхес исә гел үсеш, үзгәреш кичерә. Бала уз «мәшәкатьләрен» үзенчә хәл итәргә омтыла икән, ата-ана аңа булышырга, күңелен кайтармаска тиеш.


Балада пассивлык булдырмас өчен ниләр эшләргә кирәк соң? Менә сезгә кайбер киңәшләр. Аларны үтәсәгез, һичшиксез, уңай нәтиҗәгә ирешерсез.

· Балагыз белмичә бер-бер ялгышлык эшләсә, «болай булгач, сине алдагы тормышта бик авыр көннәр көтә» дип, авыр сүзләр, ычкындырмагыз.

· Баланы түбәнсетмәгез, оялтмагыз. Аннан көлеп һәм кимсетеп тәрбия эшендә ерак китә алмассыз.

· Бакча хәлләре һәм баланың дус ишләре белән кызыксыныгыз, чөнки балагыз нәкъ иптәшләре арасында тормышның беренче мөһим адымнарын ясый.

· «Син бәләкәй әле, сүзгә катышма», дип олылар алдында баланы кимсетмәгез.

· Яшьтәшләре белән һич кайчан чагыштырмагыз.

· Балагызга карата «чыбыркы-прәннек» ысулын кулланмасагыз яхшырак.

· Усал булсагыз, балагыз сездән курка башлаячак һәм күп нәрсәне яшерәчәк.

· Улыгыз яки кызыгыз каршында матди һәм рухи мәсьәләләр турында сөйләшмәгез. Сезнең өчен ул вакытлы проблема булса да, сабый күңелә андый сөйләшүләрне җинел генә үткәреп жибәрә алмый.

· «Син бик начар эшләгәнсең» дигәнче, «син ялгыш эшләгәнсен, ләкин ялгышыңны төзәтә аласың» дисәгез, яхшырак булыр.

· Балагызга якынрак булырга тырышыгыз. Аның кечкенә дөньясының зур мәсьәләренә бик житди карагыз.

· Балагызны әкренләп мөстәкыйль булырга өйрәтегез. «Зур уңышларга кыю кешеләр генә ирешә» дигән фикерне аңына сендерегез.

